
Yamagitastavanam

யமகீ³தாஸ்தவநம்

ஶ்ரீக³ணேஶாய நம: ।ஶ்ரீலக்ஷ்மீந்ரு’ஸிம்ஹாய நம: ।
ௐ நமோ ப⁴க³வதே தஸ்மை ந்ரு’ஸிம்ஹாய மஹாத்மநே ।
யந்நாம கீர்தநாத்ஸத்³யோ நரகாக்³நி: ப்ரஶாம்யதி ॥ 1॥
ப⁴க்தப்ரியாய தே³வாய ரக்ஷாய ஹரயே நம: ।
லோகநாதா²ய ஶாந்தாய யஜ்ஞேஶாயாதி³மூர்தயே ॥ 2॥
அநந்தாயாப்ரமேயாய நாரஸிம்ஹாய தே நம: ।
நாராயணாய கு³ரவே ஶங்க²சக்ரக³தா³ப்⁴ரு’தே ॥ 3॥
வேத³ப்ரியாய மஹதே விக்ரமாய நமோநம: ।
வாராஹாயாப்ரதர்க்யாய வேதா³ங்கா³ய மஹீப்⁴ரு’தே ॥ 4॥
நமோ த்³யுதிமதே நித்யம் ப்³ராஹ்மணாய நமோநம: ।
வாமநாய ப³ஹுஜ்ஞாய வேத³வேதா³ங்க³தா⁴ரிணே ॥ 5॥
ப³லிப³ந்த⁴நத³த்தாய வேத³பாலாய தே நம: ।
விஷ்ணவே ஸுரநாதா²ய வ்யாபிநே பரமாத்மநே ॥ 6॥
சதுர்பு⁴ஜாய ஶுத்³தா⁴ய ஶுத்³த⁴த்³ரவ்யாய தே நம: ।
ஜாமத³க்³ந்யாய ராமாய து³ஷ்டக்ஷத்ராந்தகாரிணே ॥ 7॥
ராமாய ராவணாந்தாய நமஸ்துப்⁴யம் மஹாத்மநே ।
அஸ்மாந்நுத்³த⁴ர கோ³விந்த³ பூதிக³ந்தா⁴ந்நமோऽஸ்து தே ॥ 8॥
வ்யாஸ உவாச-
இதி ஸங்கீர்திதே விஷ்ணௌ நாரகைர்ப⁴க்திபூர்வகம் ।
ததா³ஸா நாரகீ பீடா³ க³தா தேஷாம் மஹாத்மநாம் ॥ 9॥
க்ரு’ஷ்ணரூபத⁴ரா:ஸர்வே தி³வ்யவஸ்த்ரவிபூ⁴ஷிதா: ।
தி³வ்யக³ந்தா⁴நுலிப்தாங்கா:³ தி³வ்யாப⁴ரணபூ⁴ஷிதா:॥ 10॥
தாநாரோப்ய விமாநேஷு தி³வ்யேஷு ஹரிபூருஷா: ।

தர்ஜயித்வா யமப⁴டாந் நீதாஸ்தே கேஶவாலயம் ॥ 11॥
நாரகேஷு ச ஸர்வேஷு நீதேஷு ஹரிபூருஷை: ।
விஷ்ணுலோகம் யமோ பூ⁴யோ நமஶ்சக்ரே ததா³ஹரிம் ॥ 12॥
யந்நாமகீர்தநாத்³யாதா: நாரகா கேஶவாலயம் ।
தந்நமாமி ஸதா³ தே³வம் நாரஸிம்ஹமஹம் கு³ரும் ॥ 13॥
தஸ்ய வை நரஸிம்ஹஸ்ய விஷ்ணோரமிததேஜஸ: ।
ப்ரணாமம் யேऽபி குர்வந்தி தேப்⁴யோऽபீஹ நமோநம:॥ 14॥
த்³ரு’ஷ்ட்வா ப்ரஶாந்தம் நரகாக்³நிமுக்³ரம்
யந்த்ராதி³ஸர்வம் விபரீதமத்ர ।
புந:ஸ ஶிக்ஷார்த²மதா²த்மதூ³தாந்
யமோ ஹி வக்ரம் க்ரு’தவாந்மந:ஸ்வயம் ॥ 15॥
இதி ஶ்ரீநரஸிம்ஹபுராணே யமகீ³தாநாம ஸ்தவநம் ஸம்பூர்ணமஸ்து ।
Proofread by M K Barman

Yamagitastavanam

pdf was typeset on August 4, 2025

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

